
152 Majus 31.

31.
Prceter omnia velim unumquemque ve-

strum cum zelo glorice Dei proximo-
rumque salutis Jesu Christi Salvatoris
nostri puro et sincero - amore lucere.
S. Ignatius in ep. de perf.
Minus te est, quidquid amas; infra

tuam descendis dignitatem, quoties
aliquid praeter Deum amas; omne enim
illud terra est aut stib terra natum, quibus
te praeposuit natura; turpiter infra illa
tua te abjicit concupiscentia.

Licet omne aurum, quod ars hactenus
aut natura produxit, amore mercari pos-
ses, tanti emendum non esset; plus amor
valet quam omnes thesauri.

Si creatis amorem.tribuas, te perdis;
quia das non recuperaturus , das non
reddituris; qui horum semel amore illa-
queatus haeret, egenus est maxime; quis
enim egentior quam sui?

Sine corde sunt ista, quse amas: non
redamant Ibi tuus figatur amor, unde
reciprocum sperare possis eumque sin-
cerum una et sempiternum; quem extra
Deum non invenies.



JUNIUS
1.

Ad quem finem vocati estis , ad eum
infractis animis enitimini, cum tot ejus
causa vobis a Deo auxilia et instru -
menta suppetant. S. Ignatius ap. Bart

nnumeras habet gratias vocatio
pedisequas; seriem illarum huic
Deus alligavit Ut anulum anulus

in catena, sic gratiam gratia in vocatione
excipit Dum tamen augentur dona, ra-
tiones etiam augentur donorum.

Multis obaeratus multum debet Cave,
ne multitudine obruaris et ipsa Dei libe-
ralitas te miserum efficiat; quanto am-
plius accepisti, tanto arctius habes vin-
culum: es in aere alieno. Vide, qui sol-
vas.

Sublimis est finis tibi a Deo constitu-
tus, nec minora tamen ei assequendo prse-
sidia; ita haec ad illum dirigenda, ut ma-
gna sine magno conatu obtineri non posse
memineris.

Nec pericula hic nec difficultates me-
tue; et has et illa gratia vocationis im-
minuet tibique vires addet, ut, ubi nau-
fragium pateretur alius, te vocatio servet
incolumem.

2.
Quanta illorum paucitas , qui sangui -

nis Jesu pretio ad salutem utantur !
S. Ignatius ap. Bart.
Cadit asinus: est qui sublevet; et si ca-

dat anima, quis ei levandae manum
admovet? Sic pretium sanguinis Christi,
sic infiniti valoris merces contemnitur!

Nummus perditus quanta cura quaeri-
tur; et si gratia Dei pereat, quam rarus
ulla sollicitudine tangitur, cujus tamen
minimus etiam gradus omnes totius orbis
thesauros pretio longissime antecedit!

Christi sanguis in totius orbis pretium
datus est, et tamen — o quam vera, tam
lacrimabilis cogitatio! — pauci sunt, qui-
bus prodest ad salutem. Multi vocati,
pauci electi (Mt 20, 16; 22, 14).

Christi plus quam Abel justi sanguis
clamat de terra vindictam. Sic, qui fusus
est in salutem, convertitur in ruinam et
redemptionis pretium fit perditionis ar-
gumentum.

3.

Nec dumtaxat invicem vos perpetuo
diligere et amare debetis, sed amorem
illum in omnes communicare. S. Igna-
tius ap. Bart
Si vera caritas est, vel sol sit in uni-

verso vel punctum in circulo: ex hoc
rectae ad universa circuli puncta ducun-
tur lineae; ille lucere et prodesse pari
luce conatur omnibus.

Omnibtts debitores sumus, ut omnibus
omnia fiamus (1 Cor 9, 22), nec id qui-
dem ad speciem solum; hoc enim non
amare est, sed adulari, non prodesse, sed
decipere velle; indignum humana socie-
tate vitium.

Magneticum hoc amoris arcanum est,
ut, qui amat omnes, pariter ab omnibus
redametur. Echo nempe caritas est: red-
dit, quem accipit affectum. Hsec sola justa
est humanos favores aucupandi via.

Imitatores ejus sumus, qui, ut carita-
tem nos doceret, pro uno non magis
quam pro omnibus mortuus. Partiales
affectus sunt odiorum semina.

4.

Paucissimi sunt , qui intelligant , quid
illis Deus faceret , si totos se ei permit -
terent . S. Ignatius ap. Bart
Incertse sunt providentiae nostrae et myo-

pes oculi : pauca cernunt , pauciora
discernunt Alius proinde oculus nos re-
gere , alia de nobis providentia disponere
debet , ea nempe , quam nihil latet

Periculosse plenum opus est aleae di-
vinae se dispositioni subducere . Fugit
Jonas et naufragium subit . Nemo periret ,
nisi Dei ductum aspernaretur .

Si esecus csecum ducat , ambo in fo-
veam cadunt (Mt 15, 14); ubi cseca vo-
luntas ab excaecatis passione affectibus
raptatur , quid restat nisi praecipititim?

Ille alio felicior , qui Dei voluntatem
certioribus novit indiciis ; hanc dum se-
quitur , via regta graditttr ad felicitatem,
errare nescius , dum ab eo regitur , qui
est via , veritas et vita (Io 14, 6).

5.
Qui inviti ac dissentientes , actu ta-

men jussa prcesidum exsequuntur, in-
ter vilissima mancipia sunt numerandi.
S. Ignatius ap. Maff.
Honesta et generosa indoles calcari-

bus non eget : facillimo ductu ad
virtutem omnem impellitur; dura contra
et illiberalis etiam mille verbis aut ver-
beribus vix compelli se sinit.

Tarditas et mora multum gratiae demit
uti beneficiis, ita et obcedientise. Si enim
hilarem datorem diligit Deus (2 Cor 9, 7),
morosum utique aspernabitur. Age, quod
agendum est, sed age prompte.

Quae coacta sunt, nec accepta nec du-
rabilia esse possunt Dtira non exspec-
tat, humano nutu contentus, qui infra
homines abjectus non est.

Quantum onus imponit superiori mo-
rosus obcediens! Facilius ipse opus per-
aget quam imponat, si videt lapidem se
citius quam subditum ad jussa moturum.

6.

Sicut viribus corporis et animi abusi
sumus, ut contra Dei legem faceremus :
ita, recuperata per pcenitentiam gratia ,
iisdem viribus ad vitce emendationem
utamur. S. Ignatius ap. Orland.
Par pari reddere lex est justitise; qui

minus, quam debeat, dedit, legem
non implevit Heu me, in quanto debi-
tores sumus et quam segnes in exsol-
vendo!

Unius peccati malitiae vita, immo seter-
nitas non sufficit expiandae, et ubi inju-
riae compensatio? ubi pro remissa culpa
gratitudo? ubi pro pcena satisfactio? Non
intres in judicium cum servo tuo, Deus
(Ps 142, 2)!

Dignissimum est, tit, quae fuerunt me-
dia ad iniquitatem, fiant ad sanitatem in-
strumenta et membra, quae vitiis servi-
verunt, virtutis exercitio addicantur.

Corpus magis reum sit an animus, fru-
stra disceptas; par utrumque culpa com-
plectitur, eadem manet pcena, nisi par
utramque expiet pcenitentia.

7.

Ut omnes lucrifaciat sapiens hominum
piscator , omnibus attemperare se debet,
licet minor conatui fructus respondeat.
S. Ignatius in vita.
In magnis etiam voluisse laudem mere-

tur, licet infra intentionem sit succes-
sus. Ex conatu, non ex eventu meritum
nobis exspectandum. Ille quippe solus in
nostra, hic in unius Dei est potestate.

Illa Dei erga nos liberalitas est, ut in-
opiae nostrae conscius nihil a nobis ex-
igat praeter bonam voluntatem; reliqua
in se assumit Unde qui fecit, quod po-
tuit, legem implevit.

Etiam in rebus opinione nostra optimis
si spes et labores nostri cadant irriti,
credere debemus, esse melius aliquid,
quod licet nobis incognitum sit; satis est
esse f111 in aperto, cui nihil absconditum.

Si tua intentio effectu careat , subtra-
hitur tibi non occasio meriti, sed vani-
tatis; hujus loco materia tibi offertur pa-
tientiae, aperitur campus adorandi judieia
Dei. Vide, quanta bona in bono non ob-
tento. Fac, quod potes; Deus supplebit
ea, quse non potes.

8.
Ubi secundo cursu fluunt omhia, su-

spicio sit, an non illic parum felix sit di-
vini obsequii cursus . S. Ignatius in vita.
Nimia maris tranquillitas navigantibus

solet esse suspecta; diuturna quippe
malacia graviorum prodroriia est tempe-
statum. Non bene res agitur, ubi bene
semper agi videtur.

Prosperitas nimia seducit ad vecordi-
am, tollit metum pericuii, facit incautos,
hostium exponit insidiis, sui creat fidu-
ciam, et quid hac felicitate infelicius?
Latet anguis in herba.

Navicula Petri luetatur eum fluctibus.
Inter adversitates crescit Ecclesia; san-
guis Martyrum semen esse debuit chri-
stianoruni: ita bona non fiunt nisi reni-
tentibus malis;

Ut sine vulnere non gemmant vites,
sine vomere non speratur messis, nec
ignis in flammam assurgit riisi flabris et
ventis concussa: sic languet sine adver-
sario virtus nec est meritum, ubi deest
difficuitas.

9.
Mos spontanece mortificationis palam

extra ordinem susceptce utiliter prohi -
betur, tum ut meminerint prcestare vic-
timis oboedientiam, tum ne se inaniter
efferant. S. Ignatius in hist. Soc.
Si triumphus concedatur in mtnoribus,

deest stimulus ad majora. Inter ea,
quse vincenda veniunt, principatum tenet
voluntas. Capite mali sublato, reliqua fa-
cilius vincentur.

Mortificationes, quae plus habent stre-
pitus, minus ponderis, speciem habent
aestimationis, sed sub iis intacta manent
vitia gaudentque se praeteritis in leviora
conatus absumi. Radix malorum est ca-
stiganda.

Quae praeter ordinem assumuntur, su-
specta sunto, maxime si leviori manu
peragantur, quae communia debent esse
singulis; tum enim certum habe, sub ex-
traordinariorum pallio vel hypocrisim vel
vitium aliud latitare.

Nulla tutior ad virtutem via quam ordi-
naria; hanc trivere tot antecessores, mon-
strat regula, dictavit Spiritus Sanctus; ab
hac qui recedit, accedit ad errores.

Bibliothecaascetica. X. 6

10.
lisdem contra dwmonem utendum est

armis ad salutem, quibus ille abutitur
ad nostram perniciem. S. Ignatius in
hist Soc.
Talio reddendus est orco, ut confu-

sum redire pudeat ad certamen;
dolos, quos in nostri ruinam fabricat, ipse
sentiat. Si arrogantia tentet, submissione
occurrendum.

Si mille ilH sint nocendi artes, totidem
nobis resistendi nova sunt praesidia; ni-
hil est, quod metuamus; iis ipsis, quae
contra nos acuit, telis vinci potest, modo
iis uti sciamus.

Inclinationes nostras habet ille in sua
consilia et nostra damna fcederatas; his
agit adjutricibus, quidquid in nos proficit
Si vero eas nos sub jugum rationis mis-
sas virtuti servire cbgamus, heu, quan-
tum ingemit daemon et exarmatur!

Adeo nempe imbellis est daemon, ut,
nisi nos arma illi ministremus, nihil ad-
versum nos moliri possit Vitia nostra
servient nobis ad triumphos, si ea victo-
riae nostrae materiam statuamus.

11.

Quos natura? bonitas ad amplam for -
tunam in scecuto erat provectura, hi quo-
que in Deigloria strenue proferenda suc-
cessus habent uberiores. S. Ignatius ap.
Bart.
Detestanda parentum avaritia, qui filios

religioni divinoque cultui destinant,
quos vel deformes vel stupidos suis natura
donis destituit Hoc nempe est cum Caino
deteriora Deo offerre in holocaustum.

Optima debentur optimo. Non grati-
am, sed indignationem relaturus, quisquis
mancum aut caecum immolaverit holo-
caustum. Maximus divinae majestatis con-
temptus est vilibus coli.

Liberalis Deus est, sed in Hberales. Ni-
hil familise splendori recedet, licet na-
torum optimus numini consecretttr. Sic
perdere lucrum est; nee enim deerunt
Deo media nec bonitas, ut acceptum cum
fsenore reddat

Sacrilegi proventttum ecclesiasticorum
depeculatores sunt, qui ministrari, non
ministrare, saginari de altari optant, non
sanctificari; lanam, non oves, se, non De-
um quserunt Et quod his prsemium? immo
quse tales pcena excipiet?

6»

12.
Tempestas absque nostra culpa in nos

sceviens est qucedam futuri et secuturi
brevi proventus significatio. S. Ignatius
in hist. Soc.
Dum gravissima ssevit tempestas, ibi

proxima imminet serenitas; ubi su-
premas in nos vires exercuerit invidia, ibi
fessa conquiescet In spe sit fortitudo tua.

Omne momentum nostrse felicitatis pa-
tientia est, magnum domesticae pacis sa-
cramentum, asylum securitatis, praeco et
caduceus felicitatis. Feramus patienter,
quae mutare non possumus.

Quemadmodum nihil frequentius quam
pati, nihil pariter magis necessarium pa-
tientia. Haec commune malorum omnium
medicamentum, qua velut dictamno cervi
expellimus aciem ferrumque malorum.

Nec minimam artem puta patientise.
Compendio quodam se a dolore et sup-
pliciis tam vitae quam hostium liberat,
qui pati novit Invulnerabilis animus sola
fit patientia. Meliora spera.

13.
Persecutio fiabellum est, quo virtus

nostra jexcitetur; si illa, quod absit, de-
ficiat, marcescetinde necritemunere suo
perfungetur. S. Ignatius ap. Corn. a lap.
Persecutio quanto insistit gravior, tanto

nos in virtute solidiores facit, non
secus ac validiores venti urgent arbo-
rem, ut profundiores in terram radices
mittat Illa nempe sollicitos nos facit, ne
in nobis inveniatur aliquid, quod jure
persecutionem mereatur.

Continuus hominum favor et communis
applausus facile animum inflat et imme-
morem facit officii. Bonum mihi, Domine,
quia humiliasti me (Ps 118, 71).

Dum nos odit mundus, maxime bene-
facit; causam offert, ne ametur, ut de-
spiciatur.

Si nulla nobis in hominibus spes, co-
gimur omnem in Deum transferre: illis
dum nos displicere advertimus, monemur,
ut Dei favores conemur promereri.

14.

Domine, ecquid ego volo, aut quid velle
possum extra te? S. Ignatius ap. Ribad.
Cor hominis parvulum est, magna ta-

men desiderare potest: votis ejus
mundus totus non sufficit; capacem quippe
Dei animum, quidquid Deo minus est, non
explebit

Fluxa omnia et instabilia sunt; nisi cor
immobili affixeris, continuo fluctuabis. An-
choram fige in Deo. Fige per fidem, fige
per spem, fige per caritatem. Funiculus
iste triplex numquam rumpetur.

Illa sola beata est voluntas, quse habet,
quidquid vult; quod in manu cordis nostri
est, nemo potest eripere; alia omnia for-
tunse subjecta sunt Deum si amas, nemo
tibi thesaurum eripere potest

Si quserenti regnum Dei reliqua omnia
adjicientur (Mt 6, 33; Lc 12, 31), quid de-
esse poterit Deum quaerenti? Cum hoc
nihil habendo satiari poteris , sine hoc
omnia habendo adhuc egebis.

15.
Qui voluntate solum obcediunt, repu-

gnante ratione, uno tantum pede in re-
ligione versantur . S. Ignatius ap. Maff.
Periculosa statio uni tantum ibi pedi

insistere, unde facilis ad ruinam im-
pulsus. In edito stas, toto mundo supe-
rior: unus flatus sufficit, ut deserta sta-
tione infelix stylita concidas.

Ubi domestica vigent dissidia, diu non
stabit respublica: ita, dum voluntas dis-
cedit a judicio, nec constantia exspectari
potest operis nec successus. Ratio et vo-
luntas sorores sunt, mutui auxilii ita in-
digse, utneutra sine altera ad virtutem
eluctari possit.

Dum ratio et.voluntas mutuum bellum
fovent, una subruit alteram a profectu:
dum conatur una, revocat altera; ita fit,
ut nec una nec altera obcedientiae prse-
mium obtineat.

Quod Deo in nobis placere potest, ju-
dicii est promptitudo, sine qua mortua
est obcedientia, et licet moveri ad impe-
rata videatur, cadaver est , anima ca-
ret, a qua vitam et vigorem capere de-
buisset.

16.

Cum intimo maximoque dolore videte,
in quanta ubique gentium ignoratione
Deus versetur. S. Ignatius ap. Bart.
Heu , quanta in Dei agnitione caligo!

Noctuae vivimus, aeternse lucis igna-
rse; tenebras nobis non tam mysterii sub-
limitas quam negligentise nostrse veter-
num affundit

Quot non anni rerum creatarum cog-
nitioni tribuuntur! Atteruntur vires, setas
impenditur, ut sciamus nocitura, et in di-
scendaSanctorum scientia, in consequenda
Dei cognitione nec tempus est nec labor.

O vana hominum studia! Ut opes, ut
aliquis honoris gradus , ut hominum no-
titia obtineattir, quae curae, quanti cona-
tus ! et quis est , qui recogitet corde
(Ir 12, 11), quid Deo debeat?

Sedent in tenebris et in umbra mortis
(Ps 106, 10; Lc 1, 79) tot hominum millia,
in tenebras aeternas ruitura, nisi tu iis
facem accendas, qua duce ad cognitio-
nem Dei, ad verae fidei lumen adducan-
tur. Quid moraris?

17.
Omni contentione laborandum, ut id,

quod sequimur, assequamur et perfec-
tionis viam ingressi perveniamus ad id,
quod perfectissimum est. S. lgnatius
ap. Lancic.
Multi cum bene cceperint, male con-

summarunt, dedecore digniores
quam elogio, quod vel majora viribus
cceperint male providi, vel bene ccepta
turpi defectione deseruerint

In litore canitur celeusma. Quid juvat
forti lacerto sulcare maria, fluctus scin-
dere, charybdes arte omni vitare, si num-
quam detur designato Htore frui?

Inconstantis animi est multa inchoare.
Uni te praestat impendere, donec plene
consequaris intentum. Assequitur nulla,
qui sequitur plura. Porro unum est ne-
cessarium (Lc 10, 42). Quid juvat Chri-
stum sequi, si non consequaris?

18.
Nulla est bestia super terram dcemone

efferatior, acrior et pertinacior in ho-
minem, ut cum pernicie nostra malignce
obstinata?que mentis suce desiderium ad-
impleat. S. Ignatius de spir. discret.
Si cecidit de caelo Angelus, ex aposto-

latu Judas, quis est, qui stare sine
justo timore ausit? Nec Salomone doc-
tior, nec Davide sanctior es, nec Petro
melius instructus, et necdum times?

Nullus adeo sanctus aut in virtute pro-
batus est, qui timoris expers vivere pos-
sit. Respice coiumnas cseli: contremi-
scunt illae; suspice stellas: de cselo ceci-
derunt

Vide naturae tuse in peccato conceptae
fragilitatem, hostis tui partes in omnes
vigilis industriam attende. Numera, si
potes, lapsuum occasiones tristes; te me-
liorem minus cogita; sic in timore et tre-
more salutem tuam operare (Phl 2, 12).

Initium sapientiae timor Domini(Ps 110,
10), sine quo male tutos in via virtutis
gressus figimus; vel enim in superbiamincidimus vel in socordiam.

19.
Cum nullo mortalium licet pessimo de

rebus Dei sermo miscetur, quin pluri -
mum inde lucri referatur . S. Ignatius
ap. Nad.

agnavis est gratiae: momentum suf-
ficit et e Saulo apostolum, e pes-

simo efficit sanctissimum. Sic nempe lux
illata orbi momento tenebras omnes ex-
pellit

Unica vox gladio ancipiti penetrabilior
ita pervadit animum, ut totum immutet
Brevis sermo longa oratione multo fit
efficacior, quando illius affulget radius,
in cujus manu corda sunt omnium.

Si fructus non statim appareat, non de-
spera : in fructum maturescet; semen
nunc jecisse sufficiat; seges erit et op-
tima messis, licet nunc alta nive sepulta
rigere omnia videantur. Non omnia si-
mul maturescunt.

Utinam plures ad nos venirent, ut fiant
sanctiores, non ut redeant spebus suis
ditiores. Nostrum est sequiora illorum
consilia corrigere , ut meliora referant,
quam quaesiverint

M

20.

Numquam tantis aures ditandce sunt
promissis , quin facta valeant ipsis ex
cequo respondere. S. Ignatius ap. Bart.
Non promittendum, quod nolis; minus,

quod non possis explere. Fide semel
remissa nihil superest, quod perdas. Vi-
leseit auctoritas, immo humana societas
cessat

Unam tantum Hnguam natura, manus
dedit binas, ut doceret liberaliores nos
esse debere opere quam Hngua.

Fides tua fidibus conveniat; hae ut gra-
tae sint, manus facit Dare quidem polli-
cita difficilius est, quam danda polliceri;
praestat tamen spem non facere, quam
implere nequeas, ne fratidium vel incon-
stantiae te reum agas.

Si quid negari debeat, ita blande fiat,
ne bis animus vulneretur, negatione et
ejus modo. Ssepe negatio beneficii loco
accipietur, si animum quidem promptum,
rem vero petitam ostendat noxiam fore.

21.
Nimium alienorum defectuum odium

plus alienationis animi gignit quam
emendationis, juvatque adfugandos po-
tius alios quam juvandos . S. Ignatius
in comp. vitse.
Ssepe defectus graviore defectu corri-

gimus, dum propriae passioni nimium
indulgemus; unde fit, ut non tam illos
emendatos quam indignationi nostrae cu-
piamus satisfactum.

Quis medicum vocet, qui aegro indi-
gnetur et hunc potius quam aegritudinem
persequatur? Gravior aegritudo majori
digna est compassione, affectu magis
tractanda quam odio.

Inconsideratus nos zelus eo persaepe
adducit, ut , dum domesticae consultum
volumus disciplinae, caritatis oblivisca-
mur, id est curamus corticem et medul-
lam prodigimus.

Fratri quantumvis reo nemo indigna-
tur, nisi qui domi suae talpa proprios er-
rores non videt In multis offendimus om-
nes (Iac 3, 2), et qui tua errata tractari
velles? Satius est bonitate peccare quam
severitate.

22.
In afflictionum genereprceferendce sunt

illce, quce sensum inferunt acriorem, sed
damnum levius; his enim corpus et mo-
lestius et durabilius affligitur. S. Igna-
tius ap. Maff.
Mortificationi mensuram prudentia sta-

tuat, ne quid nimis neve quid justo
minus fiat; hujus amor proprius, illius
periculum impetus fervoris facit

Afflictationum corporalium finis sensus
est corporis, non detrimentum. Plus fa-
cit, qui diutius; excessus cum constantia
conjungi nequit; qui se multum vult mor-
tificare, moderate castiget; ista durant.

Satius est , saepius et per intervalla,
quam gravius et sine requie corpus ma-
cerare; si continua sit, sensum obtundit:
ab assuetis enim non fit passio; si gra -
vior, tum succumbit asinus sub onere.

Etiam culicum morsus martyrii pal-
mam mereri possunt; non semper opus
est sanguinis profluvio aut membrorum
laniena.

23 .
Nihil agendum aut scribendum, unde

rancor aut amaror aliquis nasci possit .
S. Ignatius ap. Maff.

emini danda est justa offensae eausa.
Nemo tam pusillus aut vilis, qui ob-

esse non possit Et muscis sua bilis et
culici aculeus est , qui sensum faciat et
tumorem creet

Quae scribuntur, severiorem vocanda
sunt sub censuram; per manus et oculos
eunt, aetatem ferunt, plures et gravius
feriunt. Littera scripta manet irrevoca-
bilis. Sit sine felle, sine aculeo, quidquid
scribis.

Etiam ubi correctione opus est, ea esse
debet sine amarore, sed sicut medicinas
auro vel saccharite condit medicus, sic
ea temperanda est, ut non correptio, sed
medela, non pcena, sed beneficium esse
agnoscatur.

Neminem ad bonam frtigem revocabi-
mus, nisi animum prius quam vitia ex-
pugnemus; lucrabimur autem neminem,
nisi crediderit se amari.

N

24.
Magnum dcemoni gaudium est anima

inconsulto procedens, sine freno illius,
a quo regi deberet; quanto enim ta-
lis altius enititur , tanto gravius ruet.
S. Ignatius ap. Nolarc.
Nemo certius labitur, quam qui se cre-

dit esse seeurissimum; ignorantia
periculi summum est periculum; incauta
securitas via est ad prsecipitium, quo
quam facile est ruere, tam difficile inde
redire.

Alieno ductu qui graditur, securius pro-
cedit. Plures oculi plura vident et prsevi-
dent Vae soli! quia, cum ceciderit, rion
habet sublevantem se (Sir 4, 10).

Nemo suo etiam in optimis nitatur ar-
bitrio, cum saepe ex optimis, si degene-
rant, fiant pessima. Qui suae virtuti fidit,
nullam habet

Alta semper periculis obnoxia. Vertigi-
nem time; qui de se submisse sentit, hanc
facile cavet Praefidentia temeritatis ma-
ter est, pedisequam trahens ruinam.

25.
Oportet parum loqui et multum audire

S. Ignatius ap. Bart.
Per verba effunditur animus; vox ge-

nium prodit; hac ministra, cordis pa-
tent intima, quse tamen ita recondita vo-
lebat esse natura, ut nec Momo fene-
strellam eo indulserit

Multiloquio prodigitur auctoritas; qui
tacens phiiosophusmansisset, loquens om-
nem sui opinionem diluit; majora quippe
animo volvi quisque credidisset, si pru-
denti silentio velut sipario involuta man-
sissent, quse inconsulta lingua profudit.

Ubi verborum est flumen, ibi vix gutta
mentis. Prudens multa loqui non potest,
quia praevidet, quam grandes vox levi-
cula ciere possit tempestates.

Nec aliquid est honorificum magis quam
verborum parsimonia. Etiam fatuus quam
diu tacet , sapientem simulat Naturam
aemulemur: duas homini aures easque
semper apertas, linguam unicam eamque
tot absconditam repagulis dedit

26 .

Qui Deum secum fert in corde, cir-
cumfert secum paradisum . S. Ignatius
in comp. vitae.

olus Dei amor sincerae fons est laeti-
tiae, sine ullius admixtione fuci lim-

pidissimus, absque ullius cessationis pe-
riculo perpetuus. Quid fodimus nobis
cisternas dissipatas (Ir2 , 13)?

Si dilectionis pactum cum Deo ineas,
non est, quod de felicitatis constantia du-
bites; cujus nec amor perire, nec ipse
potest Nequit leviter voluntatem mutare
nec mutari. Nulla subit illum amantes
amandi paenitentia.

Alius amor semper inconstans est; pot-
est enim amatus vel invitus cessare ab
amore tui; potest ipse perire, licet amor
in vivente periturus non fuisset Felicitas
non est, quae perpetua non est

Pacta dissolvi alia possunt, quoniam
eadem voluntate, qua fiunt, rescindi pos-
sunt; in amoris autem contractu cum ea-
dem voluntas materia sit contractus, vo-
luntas alienatur; jam non sui domina jus
paenitudinis amittit

27.
Compendiosissima etfere sola ad sanc-

titatem via est abhorrere ab omnibus.
qua?mundus amat et amplectitur. S. Igna-
tius in exam.
Quae vetus Romani sapientis querela
^ , fuit, eadem hodie est virtutis: ma-

lorum causas esse, quod exemplis, non
ratione componamur. Vivimus, ut pas-
sim vivitur.

Non qua itur, sed qua eundum sit, at-
tendit, qui tendit ad perfectionem; ille
peritum se nauclerum probat, qui etiam
contra torrentem niti novit

Noli sapere cum vulgo nec continuo
imitandum credas, quod popularis aesti-
matio suadet, quasi vero vitium non sit,
quidquid multorum exempla excusant
Aestimanda sunt judicia, non numeranda.

Documento aliena vitia sint ad caute-
lam, non incitamento ad sequelam. Qui
malis dissimilis esse veretur, evadit ma-
lus. Pauci sunt, immo unus Dei Filius,
cujus exempla pro regula morum assu-
mantur.

28.
Mensura profectus ex vultu, gestibus,

naturce facilitate aut amore solitudinis
male sumitur, cum a vi, quam sibi quis-
que infert , sit desumenda. S. Ignatius
ap. Maff.
Ignava sanctitas est, qusevis laudem cap-

tat ex iis, quae plus stupor quidam na-
turse quam virtus operatur; nisi tu etiam
lignum sanctum esse dicas, quod nec ira
umquam nec Hbidine commovetur.

An et quam actio qusevis laudem me-
reatur, illud sit argumento, quantum sibi
quisque operans vim quamque e sin-
cero motivo inferat Arduitas hic pretium
facit

Quosdam non malos esse pura felici-
tas, immo casus est, quod in mala vel
exempla vel occasiones non venerint; has
experti evasissent pessimi. Qui non ten-
tatur, quid scit (Sir 34, 9)?

Nulla speretur sine certamine corona.
Solitudinis et silentii nativus amor, ho-
minum fuga usque adeo ad virtutem non
assurgit, ut inter morositatis vitia potius
censenda veniat

29.
Quanto uiilior est ferventis conversa-

tio cum externis, si bona sit, tanto dam-
nosior est, si dissoluta sit . S. Ignatius
ap. Nolarc.
Solis maculae aut lunse deliquia palam

sunt omnibus: sic late diffunditur
scandalum, quod venit ab eo, quem vo-
cationis altitudo terris altiorem evexit in
sublime.

Vse homini illi, per quem venit scan-
dalum (Mt 18, 7)! Plurium conatus vix
restituit, quod pravum unius exemplum
corrupit In oculis, lingua et manibus
quisque totius ordinis honorem circum-
fert vel dissipat.

Ab uno vulgus ducit ad omnes argu-
mentum, mala quidem dialectica, inter-
im tamen perfrequenti. Judicia hominum
quanto in malum proniora, tanto majorem
suadent cautelam iis, quos populus omnis
observat

Sal, quo condiendus erat populus, si
corrumpatttr, ad quid valet, nisi ut mit-
tatur foras (Mt 5, 13)? Praestat, ut unus
homo quam tota gens pereat (Io 11, 50).

